
Apresiable skohedó di un estudio,  
 
Bo ta bai studia otro aña? Lesa e karta akí bon. Den dje tin informashon 
importante tokante bo eskoho pa estudio, registrashon serka enseñansa superior i 
finansiamentu di estudio.  
 
Skohe kuidadoso  
Orientá bo mes bon riba bo estudio. Papia ku bo dekano, mentor òf guia di karera 
di estudio. Pasobra bo ta biba leu di Hulanda, mayoria bes no ta posibel pa bishitá 
dianan habrí. Pero bo por orientá bo mes tambe via wèpsaitnan di skolnan 
superior i universidatnan. Tambe bo por bai e Marshe di Estudio i Profeshon na 
Boneiru dia 14 di novèmber. 
Riba www.studiekeuze123.nl bo ta haña informashon independiente tokante 
dianan habrí, institutonan edukativo, posibilidatnan riba merkado laboral, 
opinionnan di studiantenan den edukashon superior i muchu mas. I 
riba www.startstuderen.nl tin informashon práktiko, manera un lista di chekeo di 
kiko bo mester regla ora bo ta bai studia.  
‘Studiekeuze123’ tin un página tokante "Studia na Hulanda"1 (bou di e kabes 
‘Tokante studiamentu’ riba e wèpsait) i hopi skol superior i universidat a inkorporá 
informashon spesífiko pa studiantenan di e parti Karibense di Reino. 
 
Studia den region 
Bo ta bai sigui un estudio den Hulanda karibense, Kòrsou, Aruba, Sint Maarten, 
Merka òf den e region karibense? E ora ei bo por haña finansiamentu di estudio 
BES via di RCN-Studiefinanciering. Finansiamentu di estudio BES ta konsistí di un 
beka di prestashon i eventualmente un fiansa. Si bo logra haña bo diploma na 
tempu, bo no mester paga e beka di prestashon bèk. E fiansa bo mester paga bèk 
sèmper ku interes. 
Bo no a haña un diploma òf bo no a haña bo diploma na tempu? E ora ei tambe 
bo mester paga e beka di prestashon bèk, inkluso interes.  
Pa mas informashon tokante finansiamentu di estudio BES bo por bai 
riba www.rijksdienstcn.com/studiefinanciering.  
Studiantenan ku ta bai studia na Aruba òf Kòrsou ta bin na remarke pa guia di un 
di e mentornan riba e islanan. Ta regla esei via RCN-Studiefinanciering. 

                                                
 
1 http://www.studiekeuze123.nl/antillen  

Studia na Hulanda oropeo 
 
Registrá bo mes na tempu: mas tardá promé di mei 2016  
Bo a hasi un eskoho? Registrá bo mes e ora ei mas pronto posibel 
riba www.studielink.nl, pero en todo kaso mas tardá promé di mei 2016, asta si 
bo no tin diploma ainda. Un skol superior òf universidat no ta obligá di tuma bo si 
bo registrá bo mes despues di e fecha ei. Pa institutonan edukativo ku ta selektá 
studiante, hopi bes ya kaba pa mas tardá 15 di yanüari bo mester registrá bo 
mes. Wak p’esei for di awor kaba riba e wèpsait di e skol superior òf universidat 
kua ta e fecha mas tardá pa registrá.  
Si bo kier tuma un aña sabátiko, kòrda si ku desde 2017 no tin tiramentu di lòt 
mas ta tuma lugá pa estudionan pa kua tin mas registrashon ku tin lugá. Pa e 
estudionan akí bo mester registrá bo mes pues mas tardá 15 di yanüari pa por 
tuma parti den e selekshon desentral. Entrante 2017-2018 lo no tin kuponan di 
minister mas pa e partinan Karibense di Reino.  
 
DigiD 
Pasobra bo no tin DigiD, bo ta skohe riba e sait di Studielink pa e opshon 
‘Inloggen via Studielink’, na lugá di ‘Inloggen via DigiD’.  
 
Chekeo di eskoho di estudio  
Despues di bo registrashon na tempu pa un estudio na Hulanda Oropeo bo tin 
derecho riba un chekeo di eskoho di estudio i un konseho di parti di e instituto 
edukativo. Kon e chekeo ta hinká den otro, ta diferensia pa instituto edukativo. E 
por ta un kombersashon, kolegionan di prueba, un kuestionario digital òf algu 
otro. Aki e instituto edukativo ta obligá di tene kuenta ku e echo ku na e 
momentu akí bo ta biba ainda pafó di Hulanda Oropeo. 
Si e instituto edukativo no ofresé bo un chekeo di eskoho di estudio, e ora ei bo 
mes por pidi esei, bo tin derecho riba dje. E instituto edukativo no mag rechasá 
bo si bo a partisipá na e chekeo di eskoho di estudio, esei por solamente si bo a 
registrá bo mes muchu lat. 
Skolnan superior i universidatnan por obligá bo pa partisipá na e chekeo di 
eskoho di estudio. Si bo nenga, e instituto edukashonal no ta obligá di tuma bo. 
Puntra p’esei si partisipashon ta obligatorio i kiko e konsekuensianan ta si bo no 
partisipá.  
Si despues di e chekeo di eskoho di estudio tòg bo kier skohe un otro estudio, 
esei por. Pasobra bo a registrá bo mes mas tardá promé di mei na Studielink, bo 
ta mantené e derecho di atmishon pa otro estudionan. Pues bo no mester registrá 
bo mes pa siguridat pa mas estudio pareu. 
 
Eskigensianan di atmishon èkstra  
Wak riba e wèpsait di bo instituto edukashonal òf 
riba www.studiekeuze123.nl (bou di e kabes “atmishon i gastunan” di bo instituto 
edukashonal) si tin eksigensianan di atmishon adishonal na vigor, manera un 
perfil, sierto materia (vo) òf un estudio riba un sierto tereno (mbo).  
Asina diploma di ‘propedeuse’ (e promé aña) di hbo no ta duna derecho di 
atmishon outomátikamente na universidat mas. E estudio di ‘Pabo’ tambe tin 
eskigensianan èkstra. Wak riba www.goedvoorbereidnaardepabo.nl kua 
eksigensianan nan ta pidi i kon pa bo prepará bo mes riba esaki. 
 
Desabilidat  

http://www.studielink.nl/
http://www.studiekeuze123.nl/
http://www.goedvoorbereidnaardepabo.nl/

Bo tin un desabilidat? Tuma kontakto mas pronto posibel ku e instituto edukativo 
ku bo a skohe i puntra kua fasilidatnan tin. Riba www.handicap-studie.nl tin un 
resúmen di areglonan ku por ta útil pa bo na Hulanda Oropeo. 
  
Pidimentu di finansiamentu di estudio pa bo estudio na Hulanda  
Via www.duo.nl/antillen bo por pidi finansiamentu di estudio. Pidi finansiamentu di 
estudio, por lo ménos tres luna promé ku bo bai Hulanda. Asina bo ta na Hulanda, 
bo mester inskribí bo mes na e munisipio. Bo ta risibí di e munisipio un asina 
yamá ‘burgerservicenummer’. Notifiká despues mesora Dienst Uitvoering 
Onderwijs (DUO) di bo ‘burgerservicenummer’ i e adrès unda bo ta biba. 
 
Finansiamentu di estudio pa un estudio den enseñansa superior (hbo i 
universidat) ta konsistí di un produkto di biahe pa studiantenan pa un i tur, un 
eventual beka komplementario2 i e posibilidat pa hasi uso di un fiansa.  
Pa un estudio mbo e finansiamentu di estudio ta konsistí di un beka básiko i un 
produkto di biahe pa studiantenan pa un i tur, un eventual beka adishonal i e 
posibilidat pa hasi uso di un fiansa.  
Bo ta hasi un fiansa bou di kondishonnan faborabel serka DUO. E fiansa aki no ta 
obligatorio. Abo mes ta disidí si bo ta fia i kuantu bo ta fia. E ayudo pa 
kalkulashon riba www.startstuderen.nl/rekenhulp por yuda bo den esei. Loke bo 
fia bo ta paga bèk segun forsa despues di bo estudio.  
 
Si bo ta bai studia na Hulanda e ora ei bo tin di aber ku gastunan èkstra, manera 
un pasashi ku avion, kompra di un baiskel i pañanan adekuá pa wenter. Pa por 
paga e gastunan akí, bo por risibí un pago pa un solo bes di RCN-
Studiefinanciering. Esaki nan ta yama un ‘Opstarttoelage’. E kompensashon akí ta 
konsistí di un beka di prestashon i eventualmente un fiansa. P’esaki e mes 
kondishonnan ta na vigor ku ta konta pa Finansiamentu di estudio BES. 
Paga tinu! Si bo bai sigui mbo nivel 1 òf 2 na Hulanda, e ora ei bo no tin derecho 
riba e ‘Opstarttoelage’. 
Mas informashon tokante e ‘Opstarttoelage’ bo ta haña 
riba www.rijksdienstcn.com/studiefinanciering. 
 
Guia 
RCN-Studiefinanciering ta regla pa studiantenan ku ta bai studia na Hulanda 
Oropeo por haña guia den esaki. Na e momentunan akí BESST ta sòru pa e guia. 
BESST ta regla entre otro un pasashi ku avion i espasio pa biba pa bo i ta regla bo 
seguronan. Tambe BESST ta sòru pa bo tin un mentor personal na Hulanda. Wak 
pa mas informashon riba www.besst.nl. Kua partido ta bai sòru pa guia e aña di 
estudio benidero, ainda no ta konosí. 
 
Mi ta deseá bo  hopi éksito ku bo èksamen final i hopi sabiduria den hasimentu di 
un bon eskoho di estudio!  
 
Un kordial saludo, 
 
Minister di Enseñansa, Kultura i Siensia, 
 
 
 
dr. Jet Bussemaker 
                                                
 
2 Via di www.duo.nl/studiepunt/rekenhulp/studiefinanciering/ bo por kalkulá si bo ta bin na 
remarke pa un beka komplementario.  

